NIBIO

NORSK INSTITUTT FOR
BIOGKONOMI

NIBIO POP

VOL. 6 - NO. 31 - 2020

Guvvie: Morten Ginther, NIBIO

«Animal Sense» — elektrovneles bovtsebieljelimmie
Liehties-teknologije edtja kreekeplaavhkesimmieh hooptedh

Gosse vijrh, bovtsh jih gaetienkreekh edtjieh geajnoem jih ruevtieraajroem rastah, illedahke

ij leah iktesth dan aavrehke. Europesne kreekeplaavhkesimmieh laeassanamme dej minngemes
40 jaepiej. Lissine itjmies daeriesmoerine arrodh kreekide jih almetjidie, daate aaj stoerre si-
ebriedahke-ekonomeles maaksoeh vadta. Daan biejjien ij leah naan teknologeles vuekieh mah
maehtieh dagkerh plaavhkesimmieh hdoptedh, ij inhtse aktene garre, arktiske daelvieklijmesne.
Viehkine smaave jih energijeradtjoes radioseedtijijstie mah leah tjeapohkebaanti sijse biejesov-
veme, dotkijh daelie systeemem evtiedamme jih pryéveme mij edtja bijlevuejiejidie bieljelidh
gosse bovtse lea geajnoen gietskesisnie. Bieljelimmiesysteeme lea vuesiehtamme daate maahta
hijven nuepieh vedtedh, maenngan dam jieniebinie goh 700 bovtsine pryoveme golme iktemieri-
en daelvieboelhkh. Aajkoe lij bieljelimmiesysteemen atnoejearsoesvoetem jih h66ptije effektem
vihtiestidh arktiske daelvietsiehkiej nuelesne.

RAAJVARIMMIEH JUKTIE KREEKEPLAAVHKE- lissiehtamme valkese jih driekte, men ij goh unne-

SIMMIEH GIEHPIEDIDH

Akte sjidtije daeriesmoere No6rjesne jih Europesne
lea plaavhkesimmieh bovtsi jih bijli jallh ruevtieraa-
jroen gaskem (Hughes et al., 1996, Knapp et al.,
2004, Rolandsen et al., 2015): Noorjesne faantoe lea

mes aaj lopmeveahka jih jemhkeldstijje daelvege.

Lissine itjmies daeriesmoerine arrodh kreekide jih
almetjidie, dellie plaavhkesimmieh kreekigujmie aaj
stoerre siebriedahke-ekonomeles maaksoeh vedtieh.



Figuvre 1. Bovtsh mah leah pldavhkesimmesne orreme E6-gea-
jnosne Sgrelvan aerjielisnie Saltoduottarisnie goevten 2018
(guvvie: S.M Eilertsen).

No6orjesne jienebh goh 3000 bovtsh leah jieledem
dasseme plaavhkesimmine ruevtieraajroen jih bijli
gaskem doh minngemes 10 jaepieh. (Rolandsen et al.,
2017, Stanimirov et al., 2018). Taalh Bane NOR:ste
vuesiehtieh ruevtieraajroe allesth 514 bovtsigujmie
plaavhkesi Nordlandsbanesne jaepien 2017, mestie
maaksoe vielie goh vijhte millijovnh kravnah sjidti.
Dan avteste bovtse eeremasth krievvesne hodlleste,
dellie ruevtieraajroe dan jeenjesh goh 80 bovtsh
bovvelamme seamma heannadimmesne. Aejvieda-
eriesmoere Saltoduottarisnie lea boelhken golken
raejeste njoktjen raajan gosse jeenjemes plaavhke-
simmieh bovtsi jih ruevtieraajroen gaskem, sto6remes
lahkojne tsiengelen (Rolandsen et al., 2017). Seamma
statistihke ij gdavnesh bovtsen jih bijlen gaskem
geajnosne, men daeriesmoere lea seamma.

ULMIE

Boelhken 2018-2020 akte sveerjen-ndorjen dotke-
medaehkie, mij ektiedimmiem utni Interreg-prosjek-
tese Animal Sense, aktem orre elektrovneles bielje-
limmiesysteemem evtiedamme jih prydveme viehkine
liehties radioteknologijeste. Systeeme edtja bijle-
vuejiejidie vuaptastehtedh bovtse lea geajnosne jallh
geajnoen lihke. Aajkoe prosjektine lij atnoejearsoe-
svoetem jih teehpemeheerreden effektem pryévedh
arktiske daelvietsiehkiej nuelesne. Akte vielie
guhkiebasse ulmie lea liehties jih atnoejearsoes
bieljelimmiesysteemem evtiedidh mij gadatomekreeki-
de sjeahta mah leah geajnoej jih ruevtieraajroen
mietie, dan noerhtelaanti maarhkedese.

KRIEVENASSH TEKNOLOGIJESE

Bovtse eeremasth krievvine jeala mij jeenjemasth
eatnamisnie vaanterde jih maam almetjh ajve gietede
gookte golme aejkieh jaepien. Dan avteste baatsoe
kreava radioseedtijh, mejtie edtja bovtside dibreh-
tidh, tjuerieh stoerre badterijefaamoem utnedh
(unnemes aktem jaepiem), seamma tijjen goh edtjieh
smaave jih gyohpehke arrodh jih eah vaahresne
arrodh jiengedidh.

Figuvre 2. 2019-generasjovnen «signaale-daastoje» (g.b.) jih «seed-
tijebaante» (3.b). (guvvie: Johannes Karlsson).

Teknologije tjuara liehties arrodh, guktie maahta dalh-
ketjem biejedh gellide kreekide, jih tjuara arktiske
daelvieklijmesne guhkiem juhtedh.

TEESTADIMMIE BIELJELIMMIESYSTEEMESTE
«ANIMAL SENSE»

Golme iktemierien daelviej tjirrh (2018-2020) allesth
724 aaltoeh golme sijtebielijste Saltoduottaren
baatsoesijtesne radioseedtijh aadtjoejin mah lin
biejesovveme tjeapohkebaanti sijse. (Figuvre 2,3
Tabelle 1) (Hansen et al., 2019). Bovtsh gaatoemasse
luajhtasovvin dej jeatjah krievviejgujmie Saltoduotta-
risnie, eevre Polaregievlien lihke (660 N). Europageaj-
noe 6 ryoktesth daan gaatomedajven tjirrh jahta
otnjegisnie aarjel-noerhte. Daennie stodtetjisnie
joekoen gellie kreekepldavhkesimmieh. Signaaleda-
astojh (medtie 40 stk fierhten jaepien) led-tjoevke-
sem dadtjoejin jih tjoevkesebaaloen sijse biejesovvin,
mah geajnoeheerrehkidie dibrelostin medtie 100
meeterh fierhten heerrehken gaskem. Fierhten
aejkien akte bovtse dagkeres radioseedtijinie lij
100-50 meeterh signaaledaastoejistie dihte aktijve
sjidti jih eelki roopses tjoevkesinie plijredh (Figuvre 3)
Signaaledaastojh lin numhtie dorjesovveme, guktie
gosse akte dejstie eelki plijredh dellie kraannasignaa-
ledaastojh aaj aktijve sjidtin jih eelkin plijredh. Jih dan
gaavhtan bijlevuejijh buerebe astoem aadtjoejin
driektem giehpiedidh. Upmejen universiteete
Embedded Systems Lab. lea bieljelimmiesysteemem
evtiedamme jih hammoedamme. Teknologije seedtiji-
nie lea siejhme 805.15.4 866 MHz radiobdaroeh.
Aervede badterijh seedtijinie maehtieh vijhte jaepiej
raajan jieledh, seedtije lea onne jih gyohpehke jih
dasa fierhten seedtijen avteste lea medtie 100
kravnah daan biejjien.

Mesta geahtjedi jih loggem tjeeli funksjovnen bijre
bieljelimmiesysteemeste gaajhkh golme pryoéveboel-
hkh viehkine soejmetje fierhten signaaledaastojen
baaktoe vuejedh aktine radioseedtijinie bbijlesne.
Fierhte signaaledaastoje mij idtji aktijve sjidth

NIBIO POP
6(31) 2020

«ANIMAL SENSE» —
ELEKTROVNELES BOVTSEBIELJIELIMMIE



teesteseedtijistie, registreradamme sjidti. Dah loggem
darjoejin unnemes gookth fierhten asken, men
saemies aejkien (joekoen 2020) dellie lij dan naake
vearelde Saltoduottaren bijjelen guktie idtji gaaredh
daam giehtjedimmiem tjirrehtidh. Naakenh dejstie
signaaledaastoejijstie lissine SIM-kaarhtem utnin mah
darjomereektehtsh akten web-baserdamme daata-
baasese seedtin. Daelvien 2019 lissie pryovegiehtje-
dimmie dorjesovvi 180 seedtijijstie (2019-boelve) jih
daelvien 2019 badterijekapasiteetem teestadi 39
seedtijinie (2020-generasjovne) maenngan galmadah-
kesne njieljie jih bielie askh orreme. Teestelaajroen
sisnjelen registreradi man gellie bovtsh seedtijinie jih
bielelen seedtije mah lin meatan plaavhkesimmine
bijligujmie.

ILLEDAHKH HIJVEN VAAINOEH

Dajvesne Sgrelva brgytestasjovnen bijre (Storjord —
Saltfjellet turistejarnge) 15 bovtsh Saltoduottaren
baatsoesijteste pldavhkesimmine jeemin boelhken
goeven 2017 raejeste jih pryoveaalkoven raajan. lj
naan bovtsh, seedtijinie jallh bielelen, lin ovlahkosne
bijligujmie teesteboelhken 2018 (njoktjen-voerhtjen).
Vaallah daelvieboelhken 2019 (goevten-njoktjen)
bovtsh seedtijigujmie plaavhkesimmine jeemin
teestelaajrosne jallh teestelaajroen alkolen (tabelle 1)
(Hansen et al., 2019). Daelvien 2020 lij jijnje elmie.
Geerve gdatomen gaavhtan, tjoerin dej jeanatjommes
bovtsigujmie, mah lin meatan prydvesne, juhtedh
gaatomedajvide mearoegaedtien lihke tsiengelen
2020 aalkoelisnie. 1j lij naan bovtsh mah plaavhkesim-
mine jeemin dehtie raejeste bieljelimmiesysteeme
baejjese biejesovvi 9.12.2019 goske bovtsigujmie
juhti, medtie akten asken manngan.

Mestan loggh vuesiehtin badterijekapasiteete
signaaleddastoejidie laessani 2 aski raejeste 3 aski
raajan jaepeste 2018 jaapan 2019, jih vielie 4 aski
raajan jaepien 2020. Pryoveteestadimmie seedtijijstie
gosse gaskemearan baateme teesteboelhken 2019,
lzejhkan vihtiesti 35 % seedtijijstie ( 63 allesth 180
seedtijijstie) 2019-generasjovneste lin slahtjan.
Faantoe lij ndakebe bielie aktede orre saarhts
mikrokontrolleristie mij atnasovvi daan generasjov-
nen seedtijinie. Daam mikrokontrollerem malsoeji
avtelen eelki gdalmadinie pryoveboelhkine bieljelim-
miesysteemeste, jih dtnoejearsoevoete 39 seedtijidie
minngemes generasjovneste (2020) lij 94,9 %
manngan dejtie nuhtjeme 5 askh, mejstie lin galma-
dahkesne orreme 4 jih bielie askh.

Teknologije jih evtiedimmie destie maam seedtiji bijre
atna jih seedtijidie vaarjele, ahkedh bueriedimmesne
orreme prosjekteboelhken tjirrh. Minngemes genera-
sjovne signaaledaastoejijstie buerebe badterijekapasi-

Tabelle 1. Tjoevtenjetaalh jih illedahkh teestijste dehtie elektrovneles
bieljelimmiesysteemeste «Animal Sense» 2018-2020.

2018 2019 2020
Lahkoe radioseedtijijstie 305 238 181
Lahkoe signaale- 41 39 35
ddastoejijstie
Km teestelaajroe 4 4 3,5
Njoktjen  Goevten Goeven

Teesteboelhke . s .
-voerhtjen -njoktjen -tsiengelen*
Lahkoe bovtsijste mah
plaavhkesimmine jeemin
teestelaajroen sisnjelen
teesteboelhken

* Elmien jih geerve gdatometsiehkiej gaavhtan tjoeri dej jeanatjommesi

bovtsigujmie juhtedh aareh tsiengelen jih pryéveboelhke ajve medtie akte

aske sjidti.

teetem utnieh goh voestes generasjovne, daajvahkom-
mes smaave software-staeriedimmiej gaavhtan. Men
gaarede aaj badterijh malsodh signaaledaastoejidie
mah geajnoen mietie tjdadtjoeh. Daelie atna badte-
rijekapasiteete dovne seedtijidie jih signaaledaasto-
ejidie lea hijven.

Mijjieh vienhtebe bieljelimmiesysteeme maahta
ovlahkoeh heerredidh dan avteste doh jeanatjommes
bijlevuejijh san driektem giehpiedieh jih lissie
tsaatskeles sjidtieh gosse plijrije tjoevkesh geajnoen
mietie vuejnieh. Gegkiestibie mijjieh maehtebe dam
dokumenteradidh viehkine driektemddlegijstie
teestelaajrosne jih teestelaajroen alkolen jis njealjede
prybveprosjekte sjeedta, daelvien 2021. Dan avteste
bovtse eeremasth krievvesne jeala, ibie vienhth
daerpies seedtijh biejedh gaajhkide bovtside krievves-
ne. llledahkh gaajhkh golme jaepieh vuesiehtin ij lij
naan bovtsh, seedtijigujmie jallh bielelen seedtijh,
mah plaavhkesimmine jeemin teestelaajrojne. Aaj san
nuekie bieljelimmiesysteemem juhtiehtidh ajve
daelvege, gosse stooremes vaahra plaavhkesimmieh
sjugniehtuvvieh.

Figuvre 3. Naemhtie dihte orre, elektrovneles bieljelimmiesys-
teeme bovtsese jahta (animasjovne: Johannes Karlsson).

NUEPIE VEJRANAMME ATNOSE

Aajkoe lea daam bieljelimmiesysteemem lissiehtassi-
ne utnedh vijregiedtide. Giedtiejgujmie ektine
bieljelimmiesysteeme saejhta jieniebidie dejstie
laajrojste gaptjedh gusnie gellie kreekeplaavhkesim-
mieh N6o6rjesne. Elektrovneles bieljelimmie goh daate
ij gdatomedajvem juekieh, jih vaallah heaptojne sjidth
jeatjah vijride jallh almetjidie mah fealadieh.

Jis baatsoeburrieh maehtieh signaaledaastojh utnedh
mejtie maehtieh jeatjah sijjide biejedh, dellie maehti-
eh vuesiehtimmien gaavhtan dejtie geajnoej mietie
biejedh gosse krievvie edtja geajnoem rastah, aktede
gaatomedajveste dan mabpan. Bieljelimmiesysteeme
mij bovtsese jahta, maahta unnebe
sjiehtedimmiejgujmie aaj jeatjah gaetiekreekide
nuhtjedh mah leah gaatoemisnie miehtjesne giesege.
Vuesiehtimmien gaavhtan gujht daejrebe
gaatomekreekh tunelli sijse vaedtsieh baahkes
giesiebiejjiej, mestie plaavhkesimmievaahra sjaedta
dovne geajnoej jih ruevtieraajroen mietie. Akte lissie
darjome, mij vielie evtiedimmiebarkoem kreava, lea
aktiviteetem aktede signaaledaastoejistie akten
mobijle appese ektiedidh maam bijlevuejijh maehtieh
vaalese veedtjedh.

Daan biejjien ij leah naan teknologeles vuekie mij
maahta daeriesmoeride kreekeplaavhkesimmiejguj-
mie giehpiedidh ruevtieraajroen jih bovtsen gaskem
NoOorjesne, jih inhtse ij garre daelvieklijmesne. Mijjieh
sjiehtedimmieh vuarjasjibie mijjen orre elektrovneles
bieljelimmiesysteemeste ruevtieraajrose (Hansen et
al., 2019, Wagner et al., 2019). Jis aaj SIM-kaarhtem
beaja gaajhkide signaaledaastoejidie dellie ruevtiera-
ajroevuejije, jih aaj baatsoeburrie, maahta tekstebiev-
nesem jallh bieljelimmiem aadtjodh gosse akte kreeke
lea signaaledaastojem aktiveradamme.

Akte jeatjah nuepie juktie atnoem vijriedidh daehtie
seedtije/daastoje-systeemeste, lea kreekh damtijidh
indivijdedaltesisnie. Dan avteste fierhte seedtije jijtse
sjiere ID:m atna, maahta dam ID:m bievnesidie
ektiedidh kreeken aajhteren bijre, kreeken aalteren
jih tjoelen bijre jih jeatjah daata kreeki bijre. Goh
hijven viehkievierhtie kreekeaajhterasse vienhtebe
baetijen aejkien maahta nuepie sjidtedh aktem ellies
krievviem seedtijebaantigujmie elmeste skannadidh
viehkine signaaledaastojem dronese dibrehtidh
(Aspholm & Jgrgensen, 2016).

Njealjede nuepie juktie daam teknologijem nuhtjedh
lea jijtsistie registreradimmie mij vuesehte mij

mieside mij fiereguhten aaltose govlesavva, gosse
miesieh mearhkesje fierhten jaepien. Dellie daerpies
seedtije-/d3astojesysteemem annetji vielie evtiedidh.

KONKLUSJOVNE

Golme iktemierien prydveboelhkh dehtie elektrovne-
les bovtsebieljelimmiesysteemeste E6-geajnosne
Saltoduottaren bijjelen vihteste systeeme daajvoje
nuepiem jih jienebh atnoesuerkieh atna. lj lij naan
kreekh, seedtijinie jallh bielelen seedtijh, mah
plaavhkesimmine jeemin teestelaajroen sisnjelen
teesteboelhki tjirrh, jaepiej 2018, 2019 jih 2020, jih
daelie systeemem atna goh hijven. Stoerre bueriedim-
mieh systeemesne dorjesovveme, men laejhkan
daerpies vielie dokumentasjovnine dan teehpemehe-
erreden effekten bijre, jih dtnoejearsoesvoetem
teestadidh guhkiem arktiske daelvietsiehkine, avtelen
maahta systeemem stuerebe produksjovnese biejedh
jih dam maarhkedese luejhtedh.

